
ᐱᓕᕆᐊᕐᒥᒃ ᑐᒃᓯᕋᐅᑎᒧᑦ ᓇᐃᓈᖅᓯᒪᔪᖅ 
 

ᒥᔅ ᕗᕌᒻ  
 

ᐅᑭᐅᖅᑕᖅᑑᑉ ᓱᑉᓗᐊᓗᐊ - ᕿᓂᖅᑎᕕᓂᕐᔪᐊᑦ ᐊᑐᖃᑦᑕᕐᓂᑯᖓ 
 

ᐱᖓᖕᓇᒧᙵᐅᔪᖅ 29 ᐋᒋᓯ - 10 ᓯᑎᐱᕆ 2018 ᐃᖏᕐᕋᔭᖕᓂᖅ CENFRNWP1801 
ᐊᒻᒪᓗ 

ᑲᓇᖕᓇᒧᙵᐅᔪᖅ 10 - 22 ᓯᑎᐱᕆ 2018 ᐃᖏᕐᕋᔭᖕᓂᖅ CENFRNWP1802 
 
ᒥᔅ ᕗᕌᒻ ᐃᓄᖕᓂᒃ ᐅᓯᑲᑦᑕᖕᓂᕐᒧᑦ ᐅᒥᐊᕐᔪᐊᖑᔪᖅ ᓇᖕᒥᓂᕆᔭᐅᑉᓗᓂ ᐊᐅᓛᖅᑎᑕᐅᖃᑦᑕᖅᖢᓂᓗ ᐅᑯᓄᙵ ᕼᐅᕐᑦᒍᕈᑕᓐ ᐊᔅ 
ᑐᕋᒻᓲ, ᓄᐊᕖᒥ.  ᐅᒥᐊᕐᔪᐊᖅ ᐱᓕᕆᔨᖃᕐᓂᐊᖅᑐᖅ ᒪᕐᕉᖕᓂᒃ ᐅᒥᐊᕐᔪᐊᖕᓂᒃ ᑲᒪᓂᐊᖅᑐᓂᒃ ᕿᑭᖅᑖᓗᖕᒧᙵᐅᔪᒥᒃ ᐊᒻᒪᓗ 
ᕿᑎᕐᒥᐅᓄᑦ ᓄᓇᕗᒥᑦ.  ᐊᐅᓛᕐᓂᐊᖅᑐᖅ 17 ᐅᑉᓗᓄᑦ ᓯᑎᐱᕆ 2-ᒥᑦ 8-ᒧᑦ.  ᐅᒥᐊᕐᔪᐊᖅ ᑎᑭᓵᓄᑦ ᑐᕌᖓᔪᓕᕆᓂᒃᑰᕐᓂᐊᖅᑐᖅ 
ᒥᑦᑎᒪᑕᓕᖕᒥᑦ (ᑎᑭᓪᓗᑎᒃ ᐊᑯᑭᑦᑐᕐᒥᑦ ᓯᑎᐱᕆ 3-ᒥᑦ ᐊᐅᓪᓚᕐᓗᑎᒡᓗ (ᒥᑦᑎᒪᑕᓕᖕᒥᑦ) ᐅᑎᓕᕐᓗᑎᒃ ᐊᑯᑭᑦᑐᕐᒧᑦ ᓯᑎᐱᕆ 17-
ᒥᑦ.  ᓄᓇᓕᖕᓄᐊᖃᑦᑕᕐᓂᐊᖅᑐᖅ ᒥᑦᑎᒪᑕᓕᖕᒧᑦ, ᐅᖅᓱᖅᑑᕐᒧᑦ ᐊᒻᒪᓗ ᐃᖃᓗᒃᑑᑦᑎᐊᕐᒧᑦ.  240-ᓂᒃ ᐃᓄᖃᕐᓂᐊᖅᑐᖅ ᐊᒻᒪᓗ 
80-ᓂᒃ ᐱᓕᕆᔨᓂᒃ (15 ᐃᖏᕐᕋᔪᓕᕆᔩᑦ) ᐅᒥᐊᕐᔪᐊᕐᒦᓐᓂᐊᖅᑐᑦ.  ᑲᒻᐸᓂ ᐱᓕᕆᔨᑖᕈᒪᔪᖅ ᐃᓄᖕᒥᒃ ᐱᖅᑯᓯᓕᕆᓂᕐᒧᑦ 
ᑐᓵᔨᐅᓂᐊᕐᓗᓂ.  ᓄᓇᓕᖕᒥᑦ ᐱᔨᑦᑎᕋᐅᑏᑦ ᐊᒻᒪᓗ ᐱᖃᑎᒋᔭᐅᔪᒃᓴᐃᑦ ᐱᓕᕆᑎᑕᐅᓂᐊᖅᑐᑦ ᓄᓇᓕᖕᓄᐊᕌᖓᑕ. 
 
ᐊᑐᖅᑕᐅᓂᐊᖅᑐᖅ ᐃᖏᕐᕋᓂᕐᒧᑦ: 
 
ᒥᔅ ᕗᕌᒻ – ᐅᓯᑲᑦᑕᒃᑎ ᐅᒥᐊᕐᔪᐊᖅ 
ᐱᔾᔪᑎᖓ ᐊᑐᖅᑕᐅᓂᕐᒧᑦ: ᐅᒥᐊᕐᔪᐊᖅ ᐃᖏᕐᕋᔭᒃᑎᑦᑎᓗᓂ ᐊᒻᒪᓗ ᓯᓂᒃᑕᕐᕕᖕᓂᑦ 
ᐅᖅᓱᐊᓗᒃ: 465 m3 ᓖᑕᐃᑦ ᐅᖅᓱᖅ 
ᑐᖅᑯᖅᓯᓯᒪᕝᕖᑦ: ᐅᒥᐊᕐᔪᐊᕐᒦᑦᑐᑦ ᐅᖅᓱᐊᓘᓯᕝᕖᑦ 
 
ᐅᒥᐊᑦ 
ᖃᑉᓯᑦ: ᐊᕐᕕᓂᓕᒃ ᐊᒻᒪ ᒪᕐᕉᒃ (7) (ᑕᓪᓕᒪᐃᑦ 80ᒥᒃ ᓴᖏᓂᓕᖕᒥᒃ ᐃᑯᒪᖃᕐᓗᑎᒃ; ᒪᕐᕉᒃ 200-ᓂᒃ ᐃᑯᒪᖃᕐᓗᑎᒃ) 
ᐱᔾᔪᑎᖓ ᐊᑐᖅᑕᐅᓂᕐᒧᑦ: ᑕᑯᔭᖅᑐᐃᓗᑎᒃ ᐅᒡᓚᕋᕐᓂᕐᒧᑦ ᐊᒻᒪᓗ ᓄᓇᓕᖃᑦᑕᕐᓂᕐᒧᑦ 
ᐅᖅᓱᖅ: 348 ᓖᑕᐃᑦ ᐅᖅᓱᐊᓗᒃ (ᐅᖅᓴᒃᑕᐅᓗᑎᒃ ᐅᒥᐊᕐᔪᐊᕐᒥᑦ ᐅᖅᓱᐊᓘᓯᕝᕕᖏᓐᓂᑦ) 
 
ᖃᔭᐃᑦ 
ᖃᑉᓯᑦ: ᐊᕐᕕᓂᓃᑦ ᒪᕐᕉᖕᓂᒃ ᐃᓄᖃᕈᖕᓇᖅᑐᑦ (ᐃᑭᒪᔪᓄᑦ ᐊᑐᖅᑕᐅᓂᐊᖅᑐᑦ) ᐊᒻᒪᓗ ᓯᑕᒪᑦ ᐊᑕᐅᓯᕐᒧᑦ ᐃᓄᖕᒧᑦ 
(ᐊᔪᕈᖕᓃᖅᓴᐃᔨᓄᑦ) 
 
ᖃᓄᐃᓕᐅᕐᓂᐅᔪᓂᒃ ᐃᓚᐅᓂᐊᖅᑐᑦ ᑕᑯᔭᖅᑐᐃᖃᑦᑕᕐᓗᑎᒃ ᐅᒥᐊᕐᔪᐊᒃᑯᑦ, ᔫᑎᐊᒃ ᐅᒥᐊᓂᒃ ᐊᑐᕐᓗᑎᒃ ᐅᒥᐊᖅᑐᕐᓗᑎᒃ, 
ᖃᔭᖅᑐᖃᑦᑕᕐᓗᑎᒃ ᐊᒻᒪᓗ ᓄᓇᓕᖃᑦᑕᕐᓗᑎᒃ ᖃᓄᐃᓕᐅᕈᓘᔭᕐᓂᐊᕐᓗᑎᒃ ᓲᕐᓗ ᐱᖃᑎᒋᔭᐅᓗᑎᒃ ᐱᓱᕋᔭᒡᓗᑎᒃ, ᖁᐸᓄᐊᓂᒃ-
ᓄᓇᒥᒃ ᑕᐅᑐᕋᓐᓈᕐᓗᑎᒃ ᐊᒻᒪᓗ ᐱᓱᓗᒡᓗᑎᒃ.  ᖃᓄᐃᓕᐅᕐᓂᐅᔪᑦ ᒪᓕᖕᓂᐊᖅᑐᑦ ᐊᑐᖅᑕᐅᖃᑦᑕᖅᑐᓂᒃ ᐊᐅᓛᖅᑎᑦᑎᓂᕐᒧᑦ 
ᐊᐅᓚᑕᐅᓂᐊᖅᑐᑦ ᐃᖏᕐᕋᔭᖕᓂᕐᒧᑦ ᓯᕗᓕᐅᖅᑎᒧᑦ ᐃᑲᔪᖅᑎᖃᕐᓗᓂ ᐱᓕᕆᓄᑯᖃᑦᑎᐊᖅᑐᒥᒃ ᐃᖏᕐᕋᔭᒃᑐᓕᕆᓂᕐᓂᑦ 
ᐱᓕᕆᔨᐅᔪᒥᒃ.  ᓄᓇᒧᐊᖃᑦᑕᕐᓃᑦ ᐊᑯᓂᐅᔾᔮᙱᑦᑐᑦ ᐊᒻᒪᓗ ᓯᒡᔭᒦᖃᑦᑕᕐᓂᐊᖅᑐᑦ.  ᐊᑐᖅᑕᐅᓂᐊᖅᑐᒃ ᓇᒧᙵᐊᓃᑦ 
ᒪᓕᖕᓂᐊᖅᑐᑦ AECO ᒪᓕᒃᑕᐅᔭᕆᐊᓕᖏᓐᓂᒃ ᒪᓂᒪᔪᑦ ᐅᕙᓂ www.aeco.no-ᒥᑦ, ᐊᒻᒪᓗ “ᑐᙵᓱᒃᑎᑦᑎᔪᖅ ᐅᒡᓚᖅᑐᓂᒃ 
ᓄᓇᕗᒻᒧᑦ” ᒪᓕᒃᑕᐅᔭᕆᐊᓕᖕᓂᒃ ᐊᒻᒪᓗ “ᓇᓗᓇᐃᒃᑯᑕᐃᑦ ᖃᓄᐃᓕᐅᕐᓂᕐᒧᑦ ᐊᐅᓛᖅᑎᑦᑎᔩᑦ ᓄᓇᕗᒥᑦ” ᐱᔭᐅᔪᑦ 
ᐅᒥᐊᕐᔪᐊᓕᕆᔨᒃᑯᑦ ᓄᓇᕗᒻᒥᑦ. 
 
ᐋᖅᑭᒃᓯᔾᔮᙱᑦᑐᑦ ᓱᓇᑐᐃᓐᓇᓂᒃ (ᑕᐃᒪᐅᖏᓐᓇᕐᓂᐊᖅᑐᓂᒃ/ᕿᓚᒥᐅᓂᐊᖅᑐᒥᒃ), ᑐᓚᒃᑕᕐᕕᖕᓂ ᐃᖏᕐᕋᔭᖕᓂᕐᒧᑦ.  ᐅᒥᐊᕐᔪᐊᕐᒥᑦ 
ᐅᒥᐊᕆᔭᐅᔪᑦ ᐊᑐᖅᑕᐅᓂᐊᖅᑐᑦ ᓄᓇᓕᑦᑕᕐᓂᕐᒧᑦ ᐃᓄᖃᙱᑦᑐᓂᑦ.  ᐋᖅᑭᒃᓯᓂᐊᖅᑐᑦ ᐊᑐᕆᐊᖃᕈᑎᒃ ᑐᓚᒃᑕᕐᕕᖕᓂᑦ 
ᒪᓂᒪᓂᐊᕐᒪᑕ. 
 
ᐊᑐᕆᐊᖃᖅᐸᑦ, ᐱᔪᖕᓇᐅᑎᓄᑦ ᐊᒻᒪᓗ ᓚᐃᓴᓐᓯᓄᑦ ᑐᒃᓯᕋᐅᑏᑦ ᑐᓂᔭᐅᓂᐊᖅᑐᑦ ᐱᔪᖕᓇᖅᑎᑦᑎᔨᐅᔪᓄᑦ ᐊᒻᒪᓗ 
ᐱᔪᖕᓇᕈᑏᑦ/ᓚᐃᓴᓐᓰᑦ ᐅᒥᐊᕐᔪᐊᕐᒦᑎᑕᐅᓂᐊᖅᑐᑦ. 
 
ᓇᓗᓇᐃᔭᖅᓯᒪᔪᓂᒃ ᐊᐅᓛᖅᑎᑦᑎᓂᕐᒧᑦ ᐸᕐᓇᐅᑎ ᑲᑎᑕᐅᓚᐅᖅᑐᖅ ᕿᒥᕐᕈᓂᐊᕐᓗᒋᑦ ᐊᕙᑎᓕᕆᓂᕐᒨᖓᔪᑦ 
ᐸᕐᓇᐅᑕᐅᓯᒪᔪᓄᑦ ᐊᒻᒪᓗ ᒪᓕᒃᑲᓗᐊᕐᓂᖏᓐᓄᑦ ᐱᔭᕆᐊᖃᖅᑐᓄᑦ ᒪᓕᒃᖢᒋᑦ ᑲᓇᑕᒥᑦ ᐊᒻᒪᓗ ᓄᓇᕗᒻᒥ 
ᒪᓕᒐᐅᔪᓂᒃ.  ᐊᐅᓛᖅᑎᑦᑎᓃᑦ ᐸᕐᓇᐅᑕᐅᓯᒪᔪᑦ ᐃᖕᒥᖕᓂᒃ ᐱᔪᖕᓇᑦᑎᐊᕐᓂᐊᕐᓗᑎᒃ, ᖃᓄᐃᓕᐅᕐᓂᐅᔪᑦ 
ᐊᐅᓚᑕᐅᓗᑎᒃ ᐱᓕᕆᓂᑯᖃᖅᑐᓂᒃ ᐱᓕᕆᔨᓂᒃ ᐊᒻᒪᓗ ᐊᓐᓇᒃᑐᖅᑕᐅᔭᕆᐊᖃᕐᓂᐅᔪᒦᓪᓗᑎᒃ ᐅᒥᐊᕐᔪᐊᕐᒥᑦ, 
ᐃᓚᐅᑉᓗᓂ ᐋᓐᓂᖅᑐᖃᖅᐸᑦ ᐊᐅᓪᓚᖅᑎᑦᑎᓂᖅ. 

ᐊᕙᑎᒥᒃ ᐊᒃᑐᖅᓯᓂᕐᒧᑦ ᑎᑎᖅᑲᖅ ᐱᓕᕆᐊᖑᓚᐅᖅᑐᖅ.  ᐊᓯᐊᒍᖔᖅ ᐱᔭᕆᐊᖃᖅᐸᑕ ᐃᓱᒪᒃᓴᖅᓯᐅᕈᑕᐅᓚᐅᖅᑐᑦ ᐅᑯᐊ: 

 ᐊᓯᐊᙳᕐᓂᐅᔪᑦ ᐃᖏᕐᕋᔭᖕᓂᐅᓂᐊᖅᑐᒧᑦ 
 ᐊᓯᐊᙳᕐᓂᐅᔪᑦ ᖃᑉᓯᐅᓂᖏᓐᓄᑦ ᐃᑭᒪᔪᑦ 
 ᐊᓯᐊᙳᕐᓂᐅᔪᑦ ᐅᒥᐊᕐᔪᐊᖅ ᐊᒻᒪᓗ ᐃᓚᒋᔭᐅᔪᑦ ᐊᑐᖅᑕᐅᓂᐊᖅᑐᑦ 
 ᐊᓯᐊᙳᕐᓂᐅᔪᑦ ᖃᓄᐃᓕᐅᕐᓂᐅᔪᓄᑦ 
 ᑲᔪᓯᙱᑦᑐᖕᓇᕐᓂᖅ 

 
ᓂᕆᐅᒋᔭᐅᔪᖅ ᐊᕙᑎᒥᒃ ᐊᒃᑐᖅᓯᓂᖅ ᐱᔪᒥᒃ ᐸᕐᓇᐅᑕᐅᓯᒪᔪᓂᑦ ᒥᑭᔪᒥᒃ ᐊᖏᓂᖅᓴᐅᔾᔮᙱᓐᓂᖓᓄᑦ ᐅᕝᕙᓘᓐᓃᑦ 
ᐊᓯᐊᓄᐊᕐᓗᓂ. 


